
JERUSALEM, 13 QERSHOR - Izraeli
tha se ka kryer sulme ajrore ndaj
objekteve bërthamore iraniane
dhe në pjesë të tjera në të gjithë
Iranin, duke vrarë një gjeneral të
lartë dhe dy zyrtarë të tjerë
ushtarakë, dhe duke e rritur
mundësinë për një luftë të
përgjithshme midis dy vendeve
rivale në Lindjen e Mesme. 
Irani u përgjigj duke i lëshuar
dhjetëra dronë dhe raketa ndaj
objekteve izraelite. Ushtria e
Jordanisë tha se ka rrëzuar disa
prej tyre në hapësirën e vet
ajrore.
Ndër objektet e goditura në Iran
ishte edhe një komandë e
Gardës Revolucionare Islamike
(IRGC) në Teheran, sipas
televizionit shtetëror iranian.
Sulmi vrau komandantin e
IRGC-së, gjeneralmajor Hossein
Salami, sipas agjencisë iraniane
të lajmeve, Tasnim.
Kryeministri i Izraelit, Benjamin
Netanyahu, tha se Izraeli kreu
një operacion ushtarak, synimi i
të cilit ishte “frenimi i kërcënimit
të Iranit ndaj vetë mbijetesës së
Izraelit”. Ai tha se sulmi “do të
vazhdojë derisa të eliminohet ky
kërcënim”. “Ne goditëm në
zemër të programit të Iranit për
pasurimin bërthamor. Në
shënjestër ishin objekti kryesor i
pasurimit të uraniumit i Iranit
në Natanz... Gjithashtu goditëm
në zemër të programit iranian të
raketave balistike”, tha ai në një
deklaratë me video.
Ushtria izraelite tha se rreth 200
avionë luftarakë morën pjesë në
sulmet masive, dhe televizioni
izraelit raportoi se agjencia e
inteligjencës, Mossad, mund të
ketë ngritur një bazë sekrete
brenda Iranit si pjesë e këtij
operacioni.
Lideri suprem i Iranit, Ayatollah
Ali Khamenei, paralajmëroi se
Izraeli do të përballet me pasoja
të rënda për shkak të këtyre
sulmeve. “Me këtë krim, regjimi
sionist i ka përgatitur vetes një
fat të hidhur dhe të dhimbshëm
dhe do ta marrë atë pa dyshim”,
tha Khamenei në një deklaratë.

Objekti bërthamor Natanz
në shënjestër të sulmeve

Objekti për pasurimin e
uraniumit në Natanz u godit
“disa herë”, raportoi televizioni
shtetëror, duke treguar pamje
me tym të dendur që ngrihej nga
vendi i ngjarjes.
Agjencia Ndërkombëtare për
Energjinë Atomike (IAEA)
konfirmoi se Natanz ishte cak i
sulmeve, por tha se nuk ka
vërejtur nivele të rritura të
rrezatimit në vend. Dy objekte të
tjera të lidhura me programin
bërthamor iranian - Isfahani dhe

Fordow - nuk janë prekur, sipas
agjencisë.
Izraeli, gjithashtu, sulmoi
shkencëtarë bërthamorë
iranianë “që punonin për
zhvillimin e bombës iraniane”,
shtoi ai.
Një zyrtar izraelit tha se Izraeli
goditi dhjetëra objekte në të
gjithë Iranin, duke e rritur
mundësinë e një lufte të
përgjithshme mes dy vendeve.
Në një deklaratë pas sulmeve,
Forcat e Mbrojtjes së Izraelit
(IDF) pohuan se Irani është “afër
arritjes në pikën e pakthyeshme”
në përpjekjet e tij për ta zhvilluar
një armë bërthamore. “Regjimi
po prodhon mijëra kilogramë
uranium të pasuruar, krahas
objekteve të shpërndara dhe të
fortifikuara për pasurim, në
vende nëntokësore të
mbrojtura,” thuhej në deklaratë.
Zona të banuara në Teheran dhe
në disa qytete të tjera u goditën
gjithashtu, sipas agjencisë
zyrtare të lajmeve IRNA, e cila
raportoi se sulmet shkaktuan
vdekjen e disa njerëzve,
përfshirë gra dhe fëmijë, në një
kompleks banimi në Teheran.

Irani hakmerret përmes
sulmeve me dronë

Izraeli tha se Irani nisi rreth 100
dronë drejt tij si hakmarrje, por
nuk tregoi nëse kishte goditje të

drejtpërdrejta apo dëme. “Irani
nisi afërsisht 100 UAV [dronë]
drejt territorit izraelit, të cilët
jemi duke u përpjekur t’i kapim”,
tha zëdhënësi ushtarak, Effie
Defrin, duke shtuar se sulmet e
Izraelit ndaj Iranit përfshinë 200
avionë luftarakë që goditën rreth
100 objektiva në të gjithë Iranin.
Disa vende të Lindjes së Mesme
mbyllën hapësirën e tyre ajrore,
dhe agjencia shtetërore e
lajmeve e Jordanisë raportoi se
një numër raketash dhe dronësh
që kishin hyrë në hapësirën e saj
ajrore u rrëzuan.
ShBA-ja, aleati më i ngushtë i
Izraelit, mbrojti veprimet
izraelite, por deklaroi se
Uashingtoni nuk u përfshiri në
sulme.
Presidenti i Shteteve të
Bashkuara, Donald Trump, i cili
vetëm disa orë para sulmeve
kishte bërë thirrje për një
zgjidhje diplomatike të
tensioneve, do të marrë pjesë në
një mbledhje të Këshillit të
Sigurisë Kombëtare në
mëngjesin e së premtes, njoftoi
Shtëpia e Bardhë.
Sekretari amerikan i Shtetit,
Marco Rubio, deklaroi se Izraeli
ndërmori “veprim të njëanshëm
kundër Iranit” dhe se Shtetet e
Bashkuara nuk janë përfshirë.
Izraeli kishte njoftuar
Uashingtonin se besonte se
sulmet ishin të nevojshme për

vetëmbrojtje, tha Rubio në një
deklaratë të publikuar nga
Shtëpia e Bardhë.
Shtetet e Bashkuara kanë
ndërmarrë masa për t’i mbrojtur
forcat e tyre dhe kanë mbajtur
kontakt me partnerët në rajon,
tha Rubio, duke paralajmëruar
Iranin që të mos ua mësyjë
interesave apo personelit
amerikan.
Ministri i Mbrojtjes i Izraelit,
Israel Katz, shpalli “gjendje të
veçantë” në vend në pritje të një
sulmi të mundshëm hakmarrës
nga Irani. “Pas sulmit
parandalues nga Shteti i Izraelit
kundër Iranit, pritet në një afat
të menjëhershëm një sulm me
raketa dhe UAV (dronë) kundër
Shtetit të Izraelit dhe popullatës
së tij civile”, tha Katz në një
deklaratë.
Kompania ajrore izraelite, El Al,
njoftoi se ka pezulluar të gjitha
fluturimet për dhe nga Izraeli,
ndërsa media shtetërore
iraniane raportoi se Irani ka
mbyllur hapësirën ajrore deri në
një njoftim të radhës. Edhe
Iraku mbylli hapësirën e tij
ajrore dhe pezulloi fluturimet
në të gjitha aeroportet, sipas
mediave shtetërore.
Netanyahu e kishte ngritur
mundësinë e sulmeve kundër
Iranit në një bisedë telefonike
me Trumpin më herët këtë javë,
sipas gazetës Wall Street Journal.

Trump tha se i kishte bërë thirrje
Netanyahut të përmbahej nga
veprime të tilla tani për tani,
derisa administrata e tij po
negocionte me Iranin për
programin bërthamor.
“Përderisa mendoj se ka
[mundësi për] marrëveshje, nuk
dua që ata të ndërhyjnë, sepse
mendoj se do të prishin punë”,
tha Trump.
Në rrjetin e tij Truth Social, të
enjten vonë, Trump shkroi se
Shtetet e Bashkuara ende
dëshirojnë të negociojnë me
Iranin, megjithëse paralajmëroi
gjithashtu se një sulm izraelit
ndaj Iranit është i mundshëm.
“Ne mbetemi të përkushtuar
ndaj një zgjidhjeje diplomatike
për çështjen bërthamore
iraniane! E gjithë administrata
ime është udhëzuar të negociojë
me Iranin”, tha Trump.
Megjithatë, Trump shtoi se
Teherani “duhet fillimisht të
heqë dorë plotësisht nga
shpresat për të zhvilluar armë
bërthamore”.
Shtetet e Bashkuara dhe Irani
kanë zhvilluar bisedime për
programin bërthamor iranian,
me synimin për të arritur një
zgjidhje diplomatike. Rundi i
gjashtë i bisedimeve është
planifikuar të nisë më 15
qershor në Oman. Irani ka
pohuar vazhdimisht se
përpjekjet e tij bërthamore janë
vetëm për qëllime civile dhe jo
ushtarake.
Të enjten, Bordi i Guvernatorëve
i Agjencisë Ndërkombëtare për
Energjinë Atomike (IAEA) e
miratoi një rezolutë, e cila
deklaroi zyrtarisht se Irani i ka
shkelur detyrimet e tij për
mospërhapjen e armëve
bërthamore.
Kjo është hera e parë që nga viti
2005 që kjo agjenci e OKB-së e
shpall Iranin si shtet që nuk
respekton obligimet
bërthamore. Ky vendim është
dënuar nga Teherani.
Rezoluta u miratua me 19 vota
pro, 3 kundër dhe 11 abstenime
në bordin prej 35 anëtarësh.
Rezoluta ishte propozuar nga
Shtetet e Bashkuara dhe aleatët e
saj evropianë - Britania, Franca
dhe Gjermania, të njohura si E3.
Si përgjigje, Ministria e Jashtme
e Iranit njoftoi se do të krijohet
një objekt i ri për pasurimin e
uraniumit në një zonë të sigurt
dhe centrifugat e gjeneratës së
parë (IR-1) në objektin Fordow
do të zëvendësohen me
makineri të përparuara të
gjeneratës së gjashtë (IR-6). “Siç
e kemi deklaruar më parë,
Republika Islamike e Iranit nuk
ka tjetër zgjidhje përveçse të
përgjigjet ndaj kësaj rezolute
politike”, thuhet në një deklaratë
të ministrisë.

Izraeli sulmon objektet bërthamore 
e ushtarake të Iranit, Teherani 
hakmerret me sulm me dronë

HAGË, 13 QERSHOR - Dhomat e
Specializuara të Kosovës dhe
Mbretëria e Belgjikës kanë
nënshkruar zyrtarisht
marrëveshjen mbi zbatimin e
dënimeve. Kjo u bë me dije në
një njoftim për medie nga
Gjykata Speciale e Kosovës ku,
ndër të tjera, thuhet se, sipas
kësaj marrëveshjeje, personat e
dënuar nga DHSK-ja mund ta
kryejnë dënimin me burgim në
Belgjikë në varësi të kushteve që
cakton DHSK-ja dhe miratimit të
Belgjikës. “Kryetarja Ekaterina
Trendafilova nënvizoi se zbatimi
i dënimit është thelbësor për një
sistem gjithëpërfshirës dhe
efektiv të drejtësisë penale
ndërkombëtare. Ajo shprehu
mirënjohje për mbështetjen e

vazhdueshme të Belgjikës për
DHSK-në dhe theksoi: ‘Me
nënshkrimin e kësaj
marrëveshjeje, Mbretëria e
Belgjikës riafirmon
përkushtimin e fuqishëm të saj
ndaj drejtësisë penale
ndërkombëtare dhe aftësinë e
DHSK-së për të kryer mandatin e
vet’”.
Në njoftim thuhet se kryetarja e
DHSK-së ftoi edhe shtetet e tjera
ta ndjekin shembullin e Belgjikës
në fuqizimin e kornizës së
DHSK-së për zbatimin e
dënimeve përmes arritjes së
marrëveshjeve të ngjashme.
“Shefi i Autoritetit Qendror të
Belgjikës deklaroi: ‘Me
nënshkrimin e kësaj
marrëveshjeje dëshirojmë të

shprehim mbështetjen e
Belgjikës ndaj DHSK-së dhe
drejtësisë ndërkombëtare në
tërësi. Me këtë marrëveshje,
Belgjika tregon angazhimin e vet
të palëkundur ndaj funksionimit
të plotë të DHSK-së, sipas
marrëveshjes midis BE-së dhe
Kosovës’”, thuhet në njoftimin
për medie.
Po ashtu në njoftim bëhet me
dije se në pajtim me
shkëmbimin e letrave të vitit
2014 midis përfaqësueses së lartë
të Bashkimit Evropian për
Politikën e Jashtme dhe të
Sigurisë dhe presidentes së
Kosovës, dhe nenin 162 të
Kushtetutës së Kosovës dënimet
e formës së prerë kryhen jashtë
Kosovës.

DHOMAT E SPECIALIZUARA NËNSHKRUAJNË 
MARRËVESHJEN PËR ZBATIMIN 

E DËNIMEVE ME BELGJIKËN

TOKIO, 13 QERSHOR - Presidentja e
Republikës së Kosovës, Vjosa
Osmani, është pritur në takim
nga Lartmadhëria e Tij,
Perandori i Japonisë, gjatë
qëndrimit të saj në Tokio. Gjatë
takimit presidentja Osmani
theksoi se miqësia e thellë dhe
marrëdhëniet e veçanta
ndërmjet Republikës së Kosovës
dhe Japonisë janë ndërtuar mbi
vlerat e përbashkëta, respektin dhe
besimin e ndërsjellë. Presidentja
ka shprehur mirënjohjen e thellë
të popullit të Republikës së

Kosovës për mbështetjen e
Japonisë përgjatë viteve.
Presidentja Osmani e falënderoi
Perandorin për mikpritjen dhe i
uroi popullit japonez mirëqenie,
shëndet dhe përparim të
mëtejshëm.
Osmani u prit në takim edhe nga
kryeministrin japonez Shigeru
Ishiba. Ajo e ka falënderuar atë për
mikpritjen e ngrohtë dhe për
përkushtimin e tij për thellimin e
partneritetit në mes të Kosovës
dhe Japonisë.
Gjatë takimit biseduan për

mundësitë konkrete të
bashkëpunimit ekonomik dhe në
fusha të tjera me interes të
përbashkët. “Kosova mbetet një
partnere e besueshme dhe një zë i
përkushtuar në mbrojtjen e paqes,
demokracisë dhe bashkëpunimit -
vlera që na bashkojnë me
Japoninë. Populli i Kosovës është
gjithnjë mirënjohëse për
mbështetjen e vazhdueshme të
Japonisë në çdo etapë të
shtetndërtimit tonë, integrimit
ndërkombëtar dhe zhvillimit të
qëndrueshëm”, ka thënë Osmani.

OSMANI: POPULLI I KOSOVËS ËSHTË MIRËNJOHËS
PËR MBËSHTETJEN E VAZHDUESHME TË JAPONISË

Prishtinë, 13 qershor -
Komisioni Qendror Zgjedhor
të premten ka njoftuar se
regjistrimi i votuesve jashtë
Kosovës për Zgjedhjet Lokale
do të fillojë më 23 korrik. 
Regjistrimi, sipas KQZ-së, do
të përfundojë më 29 gusht.
“Platforma elektronike për
regjistrim do të jetë e

qasshme me fillimin e kësaj
periudhe. Në Zgjedhjet
Lokale votuesit jashtë
Kosovës mund të votojnë
vetëm përmes postës, pasi
sipas ligjit votimi në
përfaqësi diplomatike nuk
aplikohet në këto lloj
zgjedhjesh”, thuhet në
komunikatën për medie.

Presidentja e Kosovës, Vjosa
Osmani, caktoi 12 tetorin e
këtij viti datë për
organizimin e zgjedhjeve
lokale. Megjithatë, katër
muaj pas zgjedhjeve
parlamentare, deputetët e
legjislaturës së nëntë nuk po
arrijnë ta konstituojnë
Kuvendin e Kosovës.

KQZ-ja: Regjistrimi i votuesve jashtë vendit nis më 23 korrik

PPRRIISSHHTTIINNËË,,  1133  QQEERRSSHHOORR --  Ish-
nënkryetari i OVLUÇK-së,
Nasim Haradinaj, ka
komentuar zhvillimet në Hagë
ndaj krerëve të UÇK-së të cilët
vazhdojnë të mbahen në
paraburgim. Haradinaj ka
thënë se Haga po vazhdon
padrejtësitë dhe se krerët e
UÇK-së po mbahen peng. 
Ai ka theksuar se Amerika nuk
kërkon pengimin e lëvizjeve
që vërtetojnë pafajësinë e
krerëve të UÇK-së. “Janë disa
reagime që japin shpresa

pozitive, por konkretisht jo.
Reagimi më i keq është i
presidentes e cila vazhdoi
mandatin e kësaj gjykate edhe
një herë si dhe mandatin e
EULEX-it, pa e diskutuar me
njerëzit. Kam filluar të dyshoj
në të gjitha partitë në
moskonstituimin e
parlamentit. Fajet i ka ajo parti
që ka shumicën, prandaj ka
edhe përgjegjësinë më të
madhe. Por po dyshoj edhe në
partitë e tjera që këta krerët e
UÇK-së janë të mbyllur, dhe iu

duhen të mbyllur atje për të
përfituar këta në emër të
partive të tyre. Dyshoj në
vullnetin e mirëfilltë. Kjo
gjykatë është politike.
Amerika nuk është e
interesuar të pengojë cilëndo
lëvizje drejt të dëshmisë së
pafajësisë së këtyre njerëzve,
por nuk mund t’i lëvizë
mekanizmat tanë shtetërorë,
as patriotikë, as dashamirës
nëse ne nuk e nisim vetë”, ka
thënë Haradinaj për
“abcnews.al”.

Nasim Haradinaj thotë se Haga po vazhdon padrejtësitë: Specialja është gjykatë politike 

PRISHTINË, 13 QERSHOR -
Deputetët vazhdojnë të
dështojnë ta konstituojnë
përbërjen e re të Kuvendit të
Kosovës edhe katër muaj pas
mbajtjes së zgjedhjeve
parlamentare të 9 shkurtit,
duke e lënë vendin pa
institucione të reja. Sikur edhe
në vazhdimet e kaluara të
seancës konstituive - e cila nisi
më 15 prill - deputetët u
mblodhën shkurtimisht të
premten dhe nuk gjetën
zgjidhje për zhbllokimin e
ngërçit. Kjo ishte hera e 31-të
që ata u mblodhën dhe
dështuan, por do të mblidhen
përsëri pas 48 orëve, pra të
dielën e 15 qershorit.
Dështimi ndodhi një ditë pasi
kryetari i Lidhjes Demokratike
të Kosovës, Lumir Abdixhiku, e
shpalosi një agjendë 15-
pikëshe për një qeveri të
unitetit, duke i ftuar të gjitha

partitë parlamentare ta
formojnë atë si mënyrë për të
dalë nga kriza politike.
Propozimi i LDK-së është
kundërshtuar menjëherë nga
Lëvizja Vetëvendosje, ndërsa
Partia Demokratike e Kosovës
pëlqen një ekzekutiv mes
partive që mandatin e kaluar
ishin në opozitë. Një koalicion
të tillë e pëlqen edhe Aleanca
për Ardhmërinë e Kosovës.
Deputeti i Vetëvendosjes, Artan
Abrashi, e kundërshtoi përsëri
propozimin e LDK-së pas
seancës të premten, duke e
quajtur “absurditet të llojit të
vet”. “Ne e kemi diskutuar atë
plan dhe kemi arritur në
përfundim se ai propozim ka
vështirësi të patejkalueshme
logjike për t’i kuptuar. Si mund
të presë Abdixhiku që ne, si LV,
mund të pajtohemi për 15 pika
kaq të mëdha, kur nuk po
pajtohemi për një send më të
vogël, që është votimi i një
komisioni për votim të
fshehtë”, tha Abrashi pas

seancës. “Ne nuk e kuptojmë
arsyen e propozimit të një
qeverie të unitetit. Me
njohuritë tona, propozimet e
tilla bëhen në situata të
jashtëzakonshme, kur ka rrezik
të madh për vendin. Prandaj,
pyetja është se ku po e sheh
LDK-ja rrezikun për Kosovën?”
shtoi ai.
Duke folur para seancës,
Fatmir Limaj, kryetar i Nismës
Socialdemokrate, tha se pret që
lideri i LDK-së t’ia paraqesë
zyrtarisht agjendën e një
qeverie të unitetit. I pyetur
rreth deklaratave të deputetit të
Vetëvendosjes, Glauk Konjufca,
se partia e tij i ka siguruar edhe
tri votat të Nismës, Limaj u
përgjigj: “Jo, nuk i ka askush,
përveç me marrëveshje
politike”. “Përmes marrëveshjes
politike ndërtohen numrat dhe
shumica parlamentare. Pa
marrëveshje politike nuk mund
të ketë zgjidhje. Besoj se do ta
gjejmë shpejt”, tha ai.
Çështja ka ngecur tek emërimi i
kryetarit dhe nënkryetarëve të
Kuvendit.
Kjo është hera e 23-të që Partia
Demokratike e Kosovës (PDK),
Lidhja Demokratike e Kosovës
(LDK), Aleanca për Ardhmërinë
e Kosovës (AAK) dhe Lista Serbe
nuk propozojnë nga një anëtar
për formim të komisionit për
votim të fshehtë për kandidaten
e Vetëvendosjes, Albulena
Haxhiu, për kryetare të
Kuvendit, meqë Haxhiu nuk ka
arritur t’i marrë 61 votat e

domosdoshme në votim të
hapur.
Vetëvendosjes, si fituese e
zgjedhjeve, i takon ta propozojë
kandidatin për kryetar Kuvendi.
Ajo këmbëngul vazhdimisht që
Haxhiu është figura e duhur,
ndonëse për partitë e tjera ajo
është e papranueshme dhe
konsiderohet figurë përçarëse.
Çështja e ndërrimit të mënyrës
së votimit - nga e hapur në të
fshehtë - është dërguar për
interpretim në Gjykatën
Kushtetuese nga parti që në
legjislaturën e kaluar ishin në
opozitë. Sipas tyre, propozimet
e LV-së nuk janë kushtetuese
dhe kanë kërkuar nga Gjykata të
vendosë “një masë të
përkohshme për ndalimin e
mbajtjes së seancave derisa me
prioritet ta trajtojë këtë lëndë
dhe të marrë një vendim”.
Deputetët duhet ta zgjedhin
kryetarin dhe pesë nënkryetarët
për ta konstituuar
përfundimisht Kuvendin e ri.
Vetëm pas konstituimit të
Kuvendit mund të formohet
qeveria e re.
Përfaqësues të Lëvizjes
Vetëvendosje kanë përmendur
së fundmi mundësinë që
zgjedhjet e reja të parakohshme
parlamentare të mbahen
njëkohësisht me ato lokale të
rregullta, të cilat pritet të
shpallen në muajin tetor si
mundësi për zhbllokim të
situatës.
Albulena Haxhiu e Lëvizjes
Vetëvendosje e paraqiti e para

këtë ide në një takim që ka
zhvilluar Osmani javën e kaluar
me figura të subjekteve politike
në Kosovë për të diskutuar
datën e zgjedhjeve lokale.
Megjithatë, Abelard Tahiri nga
Partia Demokratike e Kosovës
tha javën e kaluar se beson që
zgjedhjet duhet të mbahen
ndaras. Sipas tij, nëse duhet të
shkohet në zgjedhje të reja
parlamentare, kjo duhet të
ndodhë më herët, e jo në tetor
kur mbahen zgjedhjet e
rregullta lokale.
Arben Gashi nga Lidhja
Demokratike e Kosovës tha
javën e kaluar se “mund të
ndodhë që të vijmë në një
situatë ku zgjedhjet e reja do të
jenë zgjidhje”, edhe pse do të
ishte “shumë e komplikuar për
Komisionin Qendror të
Zgjedhjeve që t’i organizojë ato
së bashku (me lokalet)”.
Presidentja e Kosovës, Vjosa
Osmani, ka përsëritur më 5
qershor se vonesa në
konstituim të Kuvendit dëmton
kredibilitetin e institucioneve
dhe përparimin e vendit drejt
agjendës euroatlantike.
Edhe përfaqësuesit
diplomatikë të shteteve të
Quintit [Shteteve të Bashkuara,
Britanisë së Madhe, Italisë,
Francës dhe Gjermanisë] si dhe
shefi i Zyrës së Bashkimit
Evropian në Kosovë janë takuar
ditë më parë me kryeministrin
në detyrë të Kosovës, Albin
Kurti, duke kërkuar prej tij
formim të shpejtë të
institucioneve.

DËSHTON PËR HERË TË 31-të 
KONSTITUIMI I KUVENDIT TË KOSOVËS

Katër muaj pas zgjedhjeve të 9 shkurtit,
deputetët e legjislaturës së nëntë nuk kanë
arritur ta konstituojë Kuvendin e Kosovës as në
përpjekjen e 31-të. Të premten kryesuesi i
seancës konstituive të Kuvendit të Kosovës, Avni
Dehari, ka përmbyllur seancën konstituive për
shkak të mungesës së kuorumit, pasi që vetëm
47 deputetë kanë votuar për që të ndryshojë
metoda e votimit nga e hapur në të fshehtë për
kryekuvendar. Deputetët do të mblidhen përsëri
pas 48 orëve, pra të dielën e 15 qershorit

PRISHTINË, 13 QERSHOR - Në
kohën kur Kosova gjendet në
një bllokadë institucionale dhe
përballë një krize politike,
kryetari i LDK-së, Lumir
Abdixhiku, ka propozuar një
qeveri uniteti me një agjendë
15-pikëshe, që do t’i përfshinte
të gjitha partitë parlamentare.
Por analisti Imer Mushkolaj e
konsideron këtë ide si një dalje
taktike nga pozicioni i paqartë i
LDK-së. Ai thotë se formimi i
një qeverie gjithëpërfshirëse
është i pamundur dhe i
panevojshëm. 
Në këtë intervistë për “Radion
Evropa e Lirë”, ai komenton
arsyet pse nuk sheh vullnet real
për zgjidhje dhe kritikon qasjen
e partive ndaj qytetarëve dhe
institucioneve. “Unë jam
kundër qeverive
gjithëpërfshirëse për shkak se
konsiderohet se është e
shëndetshme që jo të gjitha
partitë të jenë në një qeveri,
qoftë ajo e quajtur kalimtare
ose e unitetit. E dyta, konsideroj
se zoti Abdixhiku këtë
propozimin e vet e ka bërë më
shumë me qëllimin që ta ketë
një alternativë, ose ta propozojë
një alternativë për shkak të

qëndrimit jashtëzakonisht të
çuditshëm të LDK-së karshi
mundësisë për të bërë
koalicion, qoftë me partinë që i
ka fituar zgjedhjet - Lëvizjen
Vetëvendosje, qoftë me
opozitën dhe tash ka dalë me
këtë propozim, që, për mua,

është i çuditshëm. Për shkak të
qëndrimit të çuditshëm ka dalë
me këtë propozim, duke pasur
parasysh se LDK-ja në këtë rast
është pro që në qeveri të jetë
edhe PDK-ja, kushtimisht edhe
Vetëvendosja, por është kundër
që të bëjë koalicion të veçantë,

qoftë me Vetëvendosjen, qoftë
me PDK-në, ose partitë e tjera
opozitare. Më tepër është si
njëfarë lloj strategjie dalëse prej
qëndrimit të LDK-së, sesa
përnjëmend një propozim i cili
do të mund të mirëpritet nga
partitë tjera në Kosovë.

Parimisht, nuk ka gjë të keqe që
të publikohen, të prezantohen,
a të provohet, që të kalojnë ide
të tilla. Por, unë konsideroj se
kjo nuk është e mundur. Një
qeveri uniteti nuk është e
mundur. Dhe, nëse i lexojmë
apo i shohim ato 15 propozime
që i ka dhënë LDK-ja, shumicën
prej tyre zoti Abdixhiku dhe
LDK-ja, do të mund t’i
realizonte po të bëhej pjesë e
cilësdo qeveri, apo cilitdo
koalicion të mundshëm,
gjithnjë duke pasur parasysh se
në koalicione ose në një
koalicionin eventual, LDK-ja,
do të merrte pjesën e vet të
përgjegjësisë në fusha të
caktuara, qoftë ekonomike,
qoftë të sigurisë, në mënyrë që
t’i realizojë disa nga këto
propozime. Por, duket se LDK-
ja, përkatësisht zoti Abdixhiku,
nuk ka vullnet që të bëhet pjesë
e koalicioneve qeveritare as me
pushtetin në detyrë tash, e as
me opozitën parlamentare, por
paska vullnet që të bëhet pjesë e
një qeverie të ashtuquajtur të
unitetit, në të cilën bëjnë pjesë
edhe pushteti i sotshëm, por
edhe opozita aktuale”, ka thënë
Mushkolaj.

IMER MUSHKOLAJ: QEVERIA 
E UNITETIT NUK ËSHTË ZGJIDHJA, PARTITË 

PO LUAJNË ME DURIMIN E QYTETARËVE

BORDI I PËRBASHKËT I MITROVICËS 
MBAN TAKIMIN E PARË

PRISHTINË, 13 QERSHOR - Bordi i
Përbashkët i Mitrovicës ka
mbajtur takimin e parë, në të
cilin kanë marrë pjesë
përfaqësuesit e Mitrovicës së
Veriut dhe të Jugut dhe anëtarë të
Qeverisë në detyrë të Kosovës.
Takimi është kryesuar nga
ministri në detyrë i Administrimit
të Pushtetit Lokal, Elbert
Krasniqi, në cilësinë e
përfaqësuesit të kryeministrit në
detyrë, Albin Kurti. Sipas
Krasniqit, ky bord vendos “një
model të ri të bashkëpunimit
institucional që synon
përmirësimin e jetës së
përditshme të qytetarëve”.
Sipas Qeverisë në detyrë të
Kosovës, ky bord ka një rëndësi të
veçantë për bashkëpunimin mes
këtyre dy komunave. Formimi i
tij, sipas ekzekutivit, është bërë
në përputhje me Ligjin për
Kufijtë Administrativë të
Komunave. “Përmes
bashkërendimit në fusha kyç si
infrastruktura, mjedisi, zhvillimi
ekonomik dhe shërbimet
komunale, ky Bord do të ofrojë
një mekanizëm konkret për
realizimin e projekteve të
përbashkëta dhe ndërtimin e
besimit reciprok. Me pjesëmarrje
të barabartë nga të dy komunat
dhe nën kryesimin e
përfaqësuesit të kryeministrit, ky
bashkëpunim është dëshmi e

përkushtimit ndaj interesit të të
gjithë qytetarëve, pa asnjë
dallim”, u tha në njoftim.
Ligji për Kufijtë Administrativë të
Komunave parasheh që Bordi i
Mitrovicës të përbëhet nga 11
anëtarë. Nga pesë anëtarë do të
jenë nga dy komunat dhe një nga
ekzekutivi.
Ligji kishte pësuar ndryshime më
2012, pasi në versionin e parë
kryesuesi i Bordit ishte paraparë

te zyra e përfaqësuesit
ndërkombëtar. Por, pas
ndryshimeve, kryesimi kaloi te
përfaqësuesi i Qeverisë së
Kosovës. Në këtë rast, kryesues i
Bordit është zgjedhur ministri në
detyrë, Elbert Krasniqi.
Bordi, sipas ligjit, konstituohet
brenda një afati të caktuar kohor
pas konstituimit të kuvendeve
komunale të komunave
përkatëse “dhe do të zhvillojë

bashkëpunim funksional në bazë
të marrëveshjes së komunave”.
“Në rast se Bordi nuk
konstituohet, brenda një afati të
caktuar kohor, kryesuesi i Bordit
ushtron funksionet e përcaktuara
në paragrafin 2 të nenin 7 të këtij
ligji deri në konstituimin e
Bordit”, thuhet në ligj, duke iu
referuar bashkëpunimit në sferat
e kompetencave vetjake të
komunave.

Në mesin e kompetencave
vetjake që kanë komunat
përfshihen edhe zhvillimi lokal
ekonomik, shëndetësia publike,
planifikimi urban e rural e të
tjera.
Kurti ishte i pranishëm në
takimin e parë të Bordit dhe tha
se formalizimi i këtij bordi është
“një detyrë e rëndësishme”. “Ai
falënderoi kryetarin e komunës
së Mitrovicës së jugut, Bedri
Hamza, dhe kryetarin e Mitrovicës
së veriut, Erden Atiq, për
propozimet e tyre për anëtarë të
këtij Bordi. Anëtarët, kryeministri
Kurti i uroi për detyrën e re dhe u
dëshiroi shumë suksese dhe punë
të mbara e të mira, teksa u zotua
për mbështetje të plotë përballë
sfidave që mund të kenë”, u tha në
njoftimin e qeverisë.
Mbledhja e këtij bordi u mbajt dy
ditë pasi Kurti qëndroi në këto dy
komuna, ku zhvilloi takime me dy
kryetarët.
Krijimi i komunës së Mitrovicës së
Veriut ishte paraparë në Planin e
Ahtisarit që çoi në shpalljen e
pavarësisë së Kosovës. Megjithatë,
kjo komunë u zyrtarizua më 2013,
pas arritjes së Marrëveshjes së
Brukselit në mes të Kosovës dhe
Serbisë.
Komuna e Mitrovicës së Jugut
është e banuar me shumicë
shqiptare, ndërsa ajo e Veriut me
shumicë serbe.

PRISHTINË, 13 QERSHOR -
Kryetari i Prishtinës,
Përparim Rama, ka thënë se
është shumë i lumtur që si
kryeqytet janë gjithmonë në
mbështetje të rrugës

akademike të të rinjve tanë.
“Bashkë me drejtorin e
Arsimit, Samir Shahini,
ndamë 96 bursa për
studentët më të dalluar të
kryeqytetit, si mbështetje

konkrete për përpjekjet e tyre
në rrugën drejt dijes dhe
suksesit. Këto bursa janë më
shumë se ndihmë financiare,
janë vlerësim për
përkushtimin, disiplinën dhe

talentin që të rinjtë tanë po
tregojnë çdo ditë. Krenar për
çdo të ri e të re që sot u
vlerësua, ju jeni forca që e
çon kryeqytetin përpara”, ka
thënë Rama.

Kryeqyteti u jep 96 bursa studentëve të dalluar 

Faton DËRMAKU

PRISHTINË, 13 QERSHOR - Shoqata
e Distributorëve të Produkteve
Farmaceutike dhe Medicinale
të Kosovës (SHDPFMK) ka
shprehur shqetësimin lidhur
me krizën që po vazhdon prej
pothuajse dy vjetësh në
procesin e përcaktimit të
marzhave të çmimeve me
pakicë dhe shumicë për
produktet mjekësore në
Kosovë.
Në një reagim publik,
ShDPFMK-ja thekson se
mungesa e funksionimit efektiv
të Komisionit për Deklarimin e
Çmimeve pranë Ministrisë së
Shëndetësisë (MSh) ka sjellë
pasoja të rënda në tregun
farmaceutik vendor.
Anëtarët e shoqatës kanë
raportuar mungesa të shumta
të produkteve mjekësore si dhe
pamundësi për furnizimin e
tyre me banderola për shkak të
mospublikimit në kohë të
vendimeve me çmimet e
miratuara nga MSh. “Ekziston
një numër i konsiderueshëm i
çmimeve të produkteve
medicinale të cilat komisioni
(pa u bazuar në dispozitat
ligjore dhe procedurat e kriteret
e përcaktimit të çmimit) në
shumicën e rasteve ka ulur
çmimet në masë drastike,

pavarësisht çmimit mesatar të
vendeve referente të
përcaktuara me ligjin për
përcaktimin e çmimeve aq sa
kompanive u pamundësohet
furnizimi nga prodhuesit
përkatës. Në shumë raste ka
gabime teknike në mënyrën
dhe formën e përcaktimit,
madje duke u përmendur edhe
diferenca prej 30% (pa bazë
ligjore prej listës paraprake të
MSH) për produkte dhe
kompani të caktuara ku si
rezultat ka akoma produkte të
cilat kanë aplikuar për deklarim
të çmimeve por që MSH nuk i
ka publikuar akoma. Për më
tepër çmimi i MSH nuk ka bazë
ligjore në shumë raste, sepse
komisioni ka trajtuar njëjtë të
gjitha format e çmimeve si CIP,
si EX work, si WSP, etj”, thuhet
në reagimin e ShDPFMK-së.
Tutje theksohet se më 5 qershor
është publikuar Lista Zyrtare e
Çmimeve të Produkteve
Medicinale - Versioni 1.4, e cila
është përcjellë me mendimin
NR. 42/VI/2025, me numër
protokolli 05-4280 të datës
04.06.2025, ku pas një analize të
hollësishme nga ana e
anëtarëve të Shoqatës së
Distributorëve të Produkteve
Farmaceutike dhe Medicinale
të Kosovës - ShDPFMK, është
konstatuar me shqetësim se kjo
listë nuk përmban ndonjë

ndryshim substancial për
shumicën e produkteve
mjekësore për të cilat janë
dorëzuar kërkesa të rregullta
muaj pas muaji për ndryshimin
e çmimeve të këtyre produkteve
në mënyrë që të procedohen
me prioritet për shkak të
gjendjes së krijuar. “Ashtu si në
versionet paraprake të kësaj
liste, edhe në listën e fundit për
shumicën e produkteve çmimet

janë publikuar të pandryshuara,
duke lënë përshtypjen se
Komisioni për Çmimet e
Produkteve Medicinale nuk i ka
shqyrtuar fare kërkesat e
anëtarëve tanë. Kjo qasje nuk
përkon me Ligjin Nr. 08/L-220
për Çmimin e Produkteve
Medicinale, i cili përcakton
qartë kriteret për caktimin e
çmimeve, po ashtu, nuk përkon
me mandatin dhe detyrat e

përgjegjësitë e Komisionit dhe
të Ministrisë së Shëndetësisë”,
thuhet në reagimin për medie.
Në këtë situatë, sipas
ShDPFMK-së, anëtarët e saj
përballen pa fajin e tyre me
pasoja të rënda të cilat
rrezikojnë jo vetëm mbijetesën
e bizneseve si operatorë
farmaceutikë, por edhe
furnizimin e rregullt të tregut
farmaceutik të Kosovës.

PROBLEME ME PËRCAKTIMIN E ÇMIMEVE TË PRODUKTEVE 
FARMACEUTIKE, REAGON SHDPFMK-ja

PRISHTINË, 13 QERSHOR - Disa ditë
pasi Fakulteti i Arkitekturës në
Universitetin e Prishtinës u shpall
fitues i grantit nga programi ShER
për mbështetjen e krijimit të
programit të përbashkët të
doktoratës me titull “Arkitektura e
qëndrueshme dhe planifikimit
hapësinor”, u zhvillua takimi i
parë ndërmjet përfaqësuesve të
ShER-it, Rektoratit dhe Fakultetit
të Arkitekturës.
Përfaqësuesit e programit ShER,
Aqim Emurlli, Nehat Dervishi dhe
Donjeta Ibra, u pritën në
Rektoratin e UP-së nga
prorektorja për
ndërkombëtarizim dhe
shkëmbim akademik, prof. Rozafa
Basha, prorektori për kërkime
shkencore, projekte dhe
inovacion, prof. Avni Hajdari, si
dhe koordinatoret e projektit:
dekania e Fakultetit të
Arkitekturës, prof. Violeta Nushi

dhe profesoresha në këtë fakultet
Arta Basha-Jakupi.
Përfaqësuesit e UP-së shprehën
mirënjohje ndaj ekipit të
programit ShER për mbështetjen

dhe përzgjedhjen e këtij programi,
i cili, si një iniciativë
ndërdisiplinore në bashkëpunim
me Universitetin Teknik të Vjenës,
u përgjigjet drejtpërdrejt nevojave

zhvillimore të vendit dhe
përputhet me objektivat
strategjike të Universitetit të
Prishtinës.
Emurlli theksoi se programet e

përbashkëta përfaqësojnë të
ardhmen e arsimit të lartë dhe
falënderoi kolegët nga Universiteti
i Prishtinës për përkushtimin dhe
bashkëpunimin në realizimin e
kësaj nisme.
Programi do të zhvillohet nga
Fakulteti i Arkitekturës në
bashkëpunim me Fakultetin e
Arkitekturës dhe Planifikimit të
Universitetit Teknik të Vjenës. Në
fazën e parë të projektit do të
dizajnohet kurrikula dhe do të
përgatitet dokumentacioni për
akreditim. 
Në fazën e dytë, nëse sigurohet
mbështetja për zbatim, programi
do ta përfshijë edhe shkëmbimin
e stafit akademik dhe studentëve.
Për realizimin e këtij procesi në
Fakultetin e Arkitekturës është
krijuar një grup punues prej nëntë
anëtarësh, të cilët tashmë kanë
nisur punën për hartimin e
programit.

HAPET RRUGA PËR PROGRAMIN E PËRBASHKËT 
TË DOKTORATËS NDËRMJET FAKULTETIT TË ARKITEKTURËS

DHE UNIVERSITETIT TEKNIK TË VJENËS

Prishtinë, 13 qershor -
Komandanti i KFOR-it, Enrico
Barduani, ka pritur të premten
në takim shefin e Forcave të
Armatosura të Zvicrës,
Thomas Sussli, në Prishtinë.

Gjatë takimit u diskutua për
situatën e sigurisë në Kosovë
dhe më gjerë.
Sipas njoftimit nga ana e
KFOR-it, Sussli shprehu
vlerësimin e tij për përpjekjet e

vazhdueshme të KFOR-it për
ruajtjen e një ambienti të sigurt
për të gjitha komunitetet. Nga
ana tjetër, Barduani thuhet se e
përgëzoi kontributin e gjatë të
Zvicrës në KFOR dhe stabilitetin

rajonal, duke shprehur
mirënjohje për gjeneralin Sussli
për profesionalizmin dhe
angazhimin e treguar
vazhdimisht nga kontingjenti
zviceran.

Komandanti i KFOR-it takohet me shefin e ushtrisë zvicerane, flasin për sigurinë në Kosovë

A KA QEVERIA NË DETYRË E KOSOVËS
LEGJITIMITET PËR DIALOG ME SERBINË?

PRISHTINË, 13 QERSHOR - Pas
rundit të fundit të dialogut
Kosovë-Serbi në Bruksel, më 10
qershor, në nivel të
kryenegociatorëve, emisari
evropian, Peter Sorensen,
paralajmëroi përgatitjet për
organizimin e një takimi të
nivelit të lartë në kuadër të
procesit për normalizimin e
raporteve mes dy vendeve. Por,
vazhdimi i dialogut me palën
serbe nga qeveria në detyrë e
Albin Kurtit po kundërshtohet
në Kosovë, ku Kuvendi ende nuk
e ka përmbyllur procesin e
konstituimit, që do t’i hapte
rrugë formimit të ekzekutivit të
ri.
Lidhja Demokratike e Kosovës
(LDK) kontestoi legjitimitetin e
kryenegociatorit aktual, Besnik
Bislimi, për t’u angazhuar në
bisedime me Serbinë, pas
takimit që ai zhvilloi të martën
me homologun serb, Petar
Petkoviq, me ndërmjetësimin e
Bashkimit Evropian (BE).
Edhe në Institutin e Kosovës për
Drejtësi (IKD) konsiderojnë se
qeveria në detyrë nuk ka
mandat legal dhe as legjitim për
të vazhduar dialogun me
Serbinë. “Mandati kushtetues
[4-vjeçar] i kësaj qeverie ka
përfunduar më 22 mars dhe,
prej asaj kohe, ajo ushtron
vetëm funksione kujdestare, të
kufizuara në menaxhimin e

përditshëm të punëve publike”,
thotë Naim Jakaj nga kjo
organizatë, në një bisedë me
Radion Evropa e Lirë (REL).
Sipas tij, qeveria në detyrë nuk
ka as mbështetjen politike të
Kuvendit, e as mandatin për të
ndërmarrë veprime që krijojnë
pasoja të qëndrueshme për
shtetin, përfshirë këtu edhe
marrëveshje ndërkombëtare të
natyrës politike apo juridike.
“Dialogu me Serbinë është një
proces që kërkon vendimmarrje
politike të nivelit të lartë dhe
përgjegjësi të plotë
institucionale - gjë që një qeveri
në detyrë nuk mund ta
përmbushë, sipas Kushtetutës
dhe Ligjit për Qeverinë”,
thekson Jakaj.

LDK dhe PDK 
kundërshtojnë, BE hesht

LDK-ja, përmes një
komunikate, tha se çdo
marrëveshje apo angazhim
eventual i ndërmarrë në këtë
fazë në dialogun me Serbinë
“nuk do të prodhojë obligime
për Kosovën”. 
Deputeti dhe nënkryetari i LDK-
së, Lutfi Haziri, thotë për REL-in
se, në kontekstin e dialogut me
Serbinë, as Bislimi dhe as
kryeministri në detyrë i Kosovës,
Kurti, “nuk kanë mandat të

vendosin për asgjë, deri në
votimin e qeverisë së re”.
Për Partinë Demokratike të
Kosovës (PDK), shkuarja e
Bislimit në takimin trepalësh
me Sorensenin dhe Petkoviqin
ishte “udhëtim i kotë”. “Ai takim
ka qenë ndoshta njëfarë
arsyetimi për të tri palët që kanë
marrë pjesë aty, se kinse po
bëjmë diçka. Por, prej atyre
takimeve, nuk besoj që do të
ketë çfarëdo rezultati të fundit”,
u shpreh kreu i PDK-së, Memli
Krasniqi, para gazetarëve.
Megjithatë, asnjëra nga partitë
nuk i janë përgjigjur pyetjes së
Radios Evropa e Lirë se si dhe ku
do ta kontestonin ligjërisht
çfarëdo pajtimi eventual
ndërmjet Kosovës dhe Serbisë
për çfarëdo qoftë, në fazën e
tanishme.
Zyra e zëvendëskryeministrit në
detyrë, Bislimi, nuk i është
përgjigjur kërkesës së REL-it që
të komentojë pretendimet e
PDK-së dhe LDK-së para
dërgimit të këtij newsletter-i në
adresat e abonuesve, të enjten,
por vetë Bislimi, më vonë,
përmes një postimi në Facebook,
i është përgjigjur akuzave të
LDK-së.
“Nuk ka marrëveshje apo
obligime të reja që rrjedhin nga
Brukseli. Ato veçse janë
ekzistuese dhe duhet të
zbatohen. Në këtë fazë nuk po

negociohet në Bruksel një
marrëveshje e re. E kemi
Marrëveshjen Bazike që më
shumë se dy vite, por ajo duhet
zbatuar”, ka shkruar ai.
“Mandati si zëvendës-
kryeministër në detyrë është
mandat legjitim, demokratik,
kushtetues dhe ligjor, për të
udhëhequr sipas kompetencave
shtyllat e integrimit evropian,
zhvillimit dhe dialogut”, ka thënë
Bislimi.
Ndërkaq, BE-ja nuk i është
përgjigjur interesimit të REL-it se
a përbën situata aktuale politike
në Kosovë, më konkretisht fakti
që qeveria është në detyrë, një
sfidë për vazhdimin e procesit të
dialogut.

Kufizimet e qeveerisë në
detyrë

Por, Jakaj nga IKD-ja thekson se
BE-ja, si lehtësuese e dialogut,
ndjek një qasje pragmatike për të
ruajtur vazhdimësinë e procesit
dhe për të shmangur mungesën
diplomatike. “Edhe pse është e
vetëdijshme për statusin e
kufizuar të Qeverisë së Kosovës,
BE-ja ndoshta synon që me
takime të nivelit të ulët ose teknik
të ruajë një formë të dialogut, pa
marrë vendime apo arritur
marrëveshje përfundimtare”,
thotë Jakaj.

Emisari evropian për dialogun,
Sorensen, ka kërkuar edhe një
takim me kryenegociatorët në
korrik, ndërsa ka paralajmëruar
takim të nivelit të lartë - pa
saktësuar se kur mund të
ndodhë ai.
Jakaj konsideron se në kushtet
aktuale, “nuk është as e
arsyeshme dhe as e
përgjegjshme të planifikohet një
takim i nivelit të lartë politik që
do të çonte në marrëveshje të
reja”. “Një proces i tillë do të ishte
i paqëndrueshëm dhe do të
mund të provokonte krizë
kushtetuese apo delegjitimim të
brendshëm të dialogut”, thotë
Jakaj.
Ligji për Qeverinë saktëson se një
qeveri në detyrë nuk mund të
tejkalojë autorizimet e saj të
kufizuara dhe ndalon qartë
ndërmarrjen e vendimeve
madhore.
Në këtë kontekst, Jakaj thekson
se as kryenegociatori Bislimi,
dhe as qeveria në detyrë,
ligjërisht nuk mund të pajtohen
apo të nënshkruajnë ndonjë
marrëveshje në këtë fazë, në
kuadër të procesit të dialogut me
Serbinë.
Çdo marrëveshje e nënshkruar
nga një qeveri në detyrë, thotë ai,
mund të trajtohet si juridikisht e
pavlefshme, “pasi është arritur
pa bazë të plotë kushtetuese
dhe jashtë mandatit politik”.

Kryenegociatori i Kosovës në dialogun për normalizimin e marrëdhënieve me Serbinë, Besnik Bislimi, zhvilloi ditë më parë
takim me homologun serb Petar Petkoviq, me ndërmjetësimin e emisarit evropian Peter Sorensen. Por, legjitimiteti i

përfaqësimit të Kosovës në këtë proces po kontestohet nga parti politike dhe njohës të çështjeve ligjore. Pse?

PRISHTINË, 13 QERSHOR - Agjencia
e Statistikave e Kosovës (ASK) ka
publikuar Indeksin e Çmimeve
të Prodhimit (IÇP) për
tremujorin e parë (TM1) 2025.
Indeksi i tërësishëm i çmimeve
të prodhimit në Kosovë pati një
rënie prej (-0,1 %) ndërmjet TM1
2025 dhe TM4 2024. Ndërkaq
krahasuar me të njëjtën
periudhë të vitit paraprak (TM1
2024), çmimet e prodhimit u
ngritën në një mesatare prej 8,8
%.
Çmimet e prodhimit në Kosovë
patën një rënie prej (-0,1 %)
ndërmjet TM1 2025 dhe TM4
2024. Rëniet më të mëdha sipas
degëve të veprimtarive
ekonomike vërehen te:
prodhimi i metaleve (-4,8 %);
shtypja dhe riprodhimi i
medieve të incizuara (-4,2 %);
prodhimi i mobilieve (-3,1 %);
prodhimi i produkteve të gomës
dhe të plastikës (-0,5 %); energjia
elektrike, gazi, avulli dhe
furnizimi me ajër të

kondicionuar (-0,4 %); prodhimi
i pijeve (-0,1 %).
Rënia u neutralizua nga  ngritja e
çmimeve te: përpunimi i
produkteve dhe preparateve
farmaceutike (8,1 %); prodhimi i
mjeteve motorike (të
transportit), rimorkiove dhe
gjysmë rimorkiove (7,7 %);
prodhimi i makinerisë dhe
pajisjeve p.k.t (4,1 %);
grumbullimi, trajtimi dhe
furnizimi me ujë (3.4 %),
prodhimi i pajisjeve elektrike
(2.8 %), prodhimi i tekstilit (2.1
%), prodhimi i veshjeve (1,7 %);
prodhimi i produkteve të
fabrikuara metalike, përveç
makinerisë dhe pajisjeve (1,5 %);
veprimtaritë e grumbullimit,
trajtimit dhe asgjësimit të
mbeturinave (1 %); prodhimi
tjetër p.k.t. (0,9 %); prodhimi i
letrës dhe produkteve prej saj
(0,8 %); përpunimi i produkteve
ushqimore (0,8 %); prodhimi i
produkteve minerale jometalike
(0,3 %); nxjerrja e xehes së

metalit (0,3 %); prodhimi i
produkteve kimike (0,2 %);
xeheroret dhe guroret e tjera (0,1
%).
Çmimet e prodhimit në Kosovë
u ngritën në një mesatare prej
8,8 % ndërmjet TM1 2025 dhe
TM1 2024. 
Ngritje më të mëdha, sipas
degëve të veprimtarive
ekonomike, vërehen te: energjia
elektrike, gazi, avulli dhe

furnizimi me ajër të
kondicionuar (25,1 %); nxjerrja e
xehes së metalit (20,5 %);
prodhimi i mobilieve (15,5 %);
përpunimi i produkteve dhe
preparateve farmaceutike (14,2
%); veprimtaritë e grumbullimit,
trajtimit dhe asgjësimit të
mbeturinave (11,2 %);
grumbullimi, trajtimi dhe
furnizimi me ujë (6,8 %);
prodhimi i makinerisë dhe

pajisjeve p.k.t (5,5 %); prodhimi i
mjeteve motorike (të transportit),
rimorkiove dhe gjysmë-
rimorkiove (5,1%); përpunimi i
produkteve ushqimore (3,6 %);
prodhimi i pajisjeve elektrike (2,8
%); prodhimi tjetër p.k.t. (1,4 %);
prodhimi i tekstilit (1,1 %);
prodhimi i lëkurës dhe
produkteve prej saj (0,9 %);
prodhimi i produkteve minerale
jometalike (0,8 %); prodhimi i
produkteve të fabrikuara
metalike, përveç makinerisë dhe
pajisjeve (0,4 %),
Ngritja u neutralizua nga ulja e
çmimeve te: xeheroret dhe
guroret e tjera (-4,6 %); prodhimi
i metaleve (-3,7 %); shtypja dhe
riprodhimi i mediave te incizuara
(-1,6 %); prodhimi i pijeve (-1,4
%); prodhimi i produkteve
kimike (-1,1 %); prodhimi i
veshjeve (-0,2 %); prodhimi i
drurit dhe i produkteve të drurit
dhe të tapës, përveç mobilieve:
prodhimi i artikujve nga kashta
dhe materialeve (-0,1 %).

ÇMIMET E PRODHIMIT, 8,8 PËR QIND MË TË LARTA

PRISHTINË, 13 QERSHOR - Oda
Ekonomike e Kosovës (OEK)
ka njoftuar opinionin publik
dhe bizneset anëtare se më 9
qershor është zhvilluar një
takim konstruktiv me
ushtruesin e detyrës së
kryeshefit ekzekutiv të KEK-
ut, Gramos Hashani, dhe
ekipin e tij drejtues.
Tema kryesore e diskutimit
ishte zbatimi i Rregullores së
Zyrës së Rregullatorit për
Energji (ZRRE) lidhur me
Furnizuesin e Mundësisë së
Fundit (FMF) të energjisë
elektrike.
Sipas njoftimit për medie,

thuhet se gjatë takimit
Hashani theksoi se KEK-u
“nuk do ta ndërpresë
furnizimin me energji
elektrike për asnjë biznes
për një periudhë minimale
prej 60 ditësh pavarësisht
nëse gjatë kësaj kohe
bizneset kanë arritur apo jo
të lidhin kontratë me KEK-
un si FMF.”
Kjo garanci e furnizimit pa
ndërprerje synon të ofrojë
stabilitet dhe siguri për
bizneset gjatë periudhës së
tranzicionit.
KEK-u, gjithashtu, inkurajon
konsumatorët “ta gjejnë sa

më herët furnizuesin e ri të
energjisë, në mënyrë që të
shmangin çdo pasiguri në
furnizim pas përfundimit të
periudhës 60-ditore”.
Përveç kësaj, operatori ofron
edhe kontrata komerciale si
mundësi shtesë për bizneset
që dëshirojnë ta vazhdojnë
bashkëpunimin me KEK-un
si furnizues i drejtpërdrejtë
në tregun e hapur.
Oda Ekonomike e Kosovës
nënvizon se për çdo
paqartësi apo nevojë për
mbështetje, “OEK mbetet në
dispozicion të anëtarëve të
saj”.

ODA EKONOMIKE E KOSOVËS: KEK-U GARANTON
FURNIZIM PA NDËRPRERJE PËR BIZNESET PËR 60 DITË

LEZHË, 13 QERSHOR - Kryetari i
Bashkisë së Lezhës, Pjerin
Ndreu, ka thënë se Shëngjini
po përjeton një bum të madh
turistik. Pjesa më e madhe e
turistëve dhe investitorëve
janë shqiptarë nga Kosova. Ai
në një intervistë për
emisionin “Opinion” theksoi
se vetëm për një vit e gjysmë
shqiptarët e Kosovës kanë
blerë rreth 65 për qind të
apartamenteve në këtë zonë
bregdetare. “Turistët janë
nga e gjithë bota, por
shumica janë polakë që kanë
blerë apartamente. Nga
Kosova janë 65 për qind e
klientëve. Vetëm për 1 vit e
gjysmë janë blerë 1 200

apartamente nga shqiptarët
e Kosovës dhe 500 nga të
huajt. E gjithë diaspora e
Kosovës….”, tha Ndreu.
Ai tha se aktualisht në
Shëngjin janë rreth 25 mijë
shtretër, duke theksuar se
infrastruktura është
përmirësuar për ta
përballuar fluksin e madh të
turistëve. “Kemi hapur
rrugën për investitorët dhe
unë ndjek situatën nga afër.
Kemi adresuar problemet me
energjinë dhe ujin, të cilat
nuk besoj se do të shkaktojnë
vështirësi. Problemi kryesor
mbetet trafiku, i cili është i
rënduar nga e hëna deri të
shtunën, dhe nga e shtuna në

të diel”, shtoi ai.
Në lidhje me zgjidhjen e
problemit të trafikut,
sidomos për shkak të kalimit
të gjithë trafikut të Velipojës
në rrugën e Shëngjit, Ndreu
tha se situata është e
komplikuar, por shpreson që
në vjeshtë të fillojë ndërtimi i
bypass-it të Shëngjinit, një
investim i domosdoshëm nga
ana e qeverisë për ta
lehtësuar ngarkesën.
Kryetari i Bashkisë përmendi
edhe aktivitetet e fundjavës
së kaluar, ku në Shëngjin u
festua Kurban Bajrami dhe u
zhvillua festivali i UNUM-it,
duke nxjerrë në pah fluksin e
madh të turistëve. 

SHËNGJINI NË KULMIN E SEZONIT TURISTIK, 
65 PËR QIND E APARTAMENTEVE TË BLERA 

NGA SHQIPTARËT E KOSOVËS

Pse Izraeli e sulmoi Iranin
pikërisht tani? Ka tri arsye për
këtë, shkruan Corriere della
Sera, që mund të ndryshojnë
tërësisht gjendjen në Lindjen e
Mesme.

Së pari, negociatat 
SHBA-Iran janë në ngërç

Kryeministri izraelit, Benjamin

Netanyahu u befasua kur
SHBA-të (nën drejtimin e
Trump) nisën bisedimet për
marrëveshjen bërthamore me
Iranin. Ai madje e mësoi lajmin
gjatë një konference për shtyp,
duke e cilësuar një “moment
poshtërimi”.
Pas kësaj, SHBA dhe Irani nisën
të dërgojnë mesazhe pozitive
ndaj njëri-tjetrit, aq sa u
nënshkrua një armëpushim me

rebelët Houthi në Jemen.
Ndërkohë, Trump ishte gjithnjë
e më i pakënaqur me luftën e
përgjakshme të Izraelit në Gaza,
që po pengonte planet e tij për
paqe në rajon.
Megjithatë bisedimet SHBA-
Iran u bllokuan. Irani nuk
pranoi të ndalojë plotësisht
pasurimin e uraniumit dhe
SHBA nuk pranon kurrsesi të
heqë menjëherë sanksionet

ekonomike.

Së dyti, raporti i AIEA-së
që i jep të drejtë Izraelit

Në mes të këtij ngërçi, një
raport i Agjencisë
Ndërkombëtare për Energjinë
Atomike (AIEA) tregoi se Irani
ka rritur ndjeshëm rezervat e
uraniumit, që mund të përdoret

për armë bërthamore. Kjo ishte
një fitore e madhe për
Netanyahu-n, i cili prej vitesh
paralajmëronte për rrezikun
bërthamor iranian, por nuk
merrej seriozisht. Tani, për herë
të parë, një institucion
ndërkombëtar e mbështeti
pretendimin e tij.

Së fundmi, Gaza hiqet
nga “fokusi”

Sulmi ndaj Iranit ndodhi në një
kohë shumë të vështirë për
Netanyahu-n. Lufta në Gaza po
e bën Izraelin gjithnjë e më të
izoluar ndërkombëtarisht.
Bashkimi Europian po mendon
të pezullojë marrëveshjet me
Izraelin, ndërsa Franca dhe
Arabia Saudite po përgatisin një
konferencë në OKB për të
njohur shtetin palestinez, një
veprim që do të godiste
politikën e viteve të fundit të
Netanyahu-t. Ky sulm ndaj
Iranit mund të largojë
vëmendjen nga Gaza dhe t’i
shtyjë ose ndalojë këto
iniciativa diplomatike.
Netanyahu po përballet edhe
me presion nga partitë fetare në
Izrael që duan të largohen nga
qeveria për shkak të ligjit që do
të detyrojë studentët e
shkollave fetare të shkojnë në
ushtri si gjithë të tjerët. Lufta
ndaj Iranit i zbut këto tensione,
të paktën përkohësisht.

PSE IZRAELI E SULMOI PIKËRISHT 
TANI IRANIN: TRI ARSYET E LËVIZJES 

SË FORTË TË NETANYAHU-t

Çmimet globale të naftës janë
rritur pasi Izraeli tha se kishte
sulmuar Iranin, në një
përshkallëzim dramatik të
tensioneve në Lindjen e Mesme.
Çmimi i naftës së papërpunuar
Brent u rrit me më shumë se 10%
menjëherë pas publikimit të
lajmit, duke arritur nivelin më të
lartë që nga janari.
Tregtarët janë të shqetësuar se
një konflikt midis Iranit dhe
Izraelit mund të ndërpresë
furnizimet që vijnë nga rajoni i
pasur me energji.
Kosto e naftës së papërpunuar
ndikon në gjithçka, nga sa
kushton të mbushësh makinën
me karburant deri te çmimi i
ushqimit në supermarket.
Ndërsa u hapën tregjet
financiare në Europë, çmimet
ishin ulur pak, rreth 5% më të
larta se çmimi i mbylljes së një
dite më parë. Nafta e
papërpunuar Brent e tregtuar në

Londër ishte 72.80 dollarë për
fuçi, ndërsa nafta e tregtuar në
Nymex të SHBA-së ishte 73.20
dollarë.
Çmimet e aksioneve ranë
gjithashtu në Azi dhe Europë.
Indeksi FTSE 100 i Mbretërisë së
Bashkuar u hap me 0.6% rënie.
Asetet e sigurta si ari dhe franga
zvicerane kanë shënuar fitime.
Disa investitorë i shohin këto
asete si investime më të
besueshme në kohë pasigurie.
Çmimi i arit arriti nivelin më të
lartë për gati dy muaj, duke u
rritur me 1.2% në 3,423.30
dollarë për ons.
Pas sulmit të Izraelit, Forcat
Mbrojtëse Izraelite (IDF) thanë
se Irani kishte lëshuar rreth 100
dronë drejt vendit.
Analistët thanë se tregtarët e
energjisë tani do të vëzhgojnë se
sa do të përkeqësohet konflikti
në ditët në vijim.
“Është një situatë shpërthyese,

megjithëse një situatë që mund
të çaktivizohet shpejt siç e pamë
në prill dhe tetor të vitit të kaluar,
kur Izraeli dhe Irani goditën
njëri-tjetrin drejtpërdrejt”, tha
Vandana Hari e Vanda Insights.
“Gjithashtu mund të
shndërrohet në një luftë më të
madhe që ndërpret furnizimin
me naftë në Lindjen e Mesme”,

shtoi ajo.
Në një skenar ekstrem, Irani
mund të ndërpresë furnizimet
me miliona fuçi naftë në ditë,
nëse synon infrastrukturën ose
transportin detar në Ngushticën
e Hormuzit.
Ngushtica është një nga rrugët
më të rëndësishme të transportit
detar në botë, me rreth një të

pestën e naftës botërore që kalon
përgjatë saj.
Në çdo kohë, ka disa dhjetëra
cisterna në rrugën e tyre drejt
Ngushticës së Hormuzit, ose
duke u larguar prej saj, ndërsa
prodhuesit kryesorë të naftës
dhe gazit në Lindjen e Mesme
dhe klientët e tyre transportojnë
energji nga rajoni.
E kufizuar në veri nga Irani dhe
në jug nga Omani dhe Emiratet e
Bashkuara Arabe (EBA),
Ngushtica e Hormuzit lidh Gjirin
me Detin Arabik.
“Ajo që shohim tani është një
reagim shumë fillestar ndaj
rrezikut. Por gjatë një ose dy
ditëve të ardhshme, tregu do të
duhet të marrë në konsideratë se
ku mund të përshkallëzohet kjo,”
tha Saul Kavonic, kreu i kërkimit
të energjisë në MST Financial. 

ÇMIMET GLOBALE TË NAFTËS RRITEN 
PASI IZRAELI SULMON IRANIN 

Zhdrella emërohet këshilltar sportiv i
FC Prishtina

Një prej futbollistëve më të mirë në historinë e
futbollit të Kosovës, Mentor Zhdrella, është emëruar
këshilltar sportiv i FC Prishtina. Njoftimi është bërë
nga klubi kryeqytetas. “Mentor Zhdrella i bashkohet
FC Prishtinës si këshilltar sportiv. Një nga emrat më të
njohur të futbollit kosovar rikthehet në shtëpinë
bardhekaltër, këtë herë në një rol të ri. Me përvojën e
tij dhe vizionin për të ardhmen, Zhdrella do ta
ndihmojë klubin drejt sukseseve të reja”, ka njoftuar
Prishtina.

Veldin Hoxha i bashkohet
Përfaqësueses së Kosovës

Mesfushori i spikatur, Veldin Hoxha, është lojtari më i
ri që i bashkohet Kombëtares së Kosovës. Pas një
periudhe me paraqitje të mira dhe përparim të
vazhdueshëm në karrierën e tij, Hoxha ka vendosur ta
përfaqësojë Kosovën në nivelin më të lartë
përfaqësues. Ai do të jetë në dispozicion për ndeshjet
e ardhshme të dardanëve për kualifikimet e Botërorit
2026. Marrëveshja dypalëshe është nënshkruar sot
nga presidenti Agim Ademi dhe lojtari Veldin Hoxha.
Veldin Hoxha është pjesë e klubit Rubin Kazan, derisa
deri tash ka qenë pjesë e Kombëtares së Kroacisë U21.
FFK-ja i uron mirëseardhje Veldin Hoxhës në familjen
dardane dhe i dëshiron shumë suksese me fanellën e
Kosovës.

Jashari, futbollisti më i shtrenjtë në
Belgjikë

Futbollisti i Club Brugge, Ardon Jashari, ka shkëlqyer
këtë edicion në ligën belge të futbollit. Sipas
raportimeve të medieve atje, Jashari është futbollisti
më i shtrenjtë në Jupiler Pro League. Analiza e faqes
Transfermarkt thotë se vlera marramendëse e 22-
vjeçarit aktualisht është 32 milionë euro. Kjo faqe i ka
analizuar gjithsejtë 436 futbollistë nga kjo ligë.
Fillimisht vlera e mesfushorit kishte qenë 7 milionë
euro, më pas u ngrit në 25 milionë, dhe në një tjetër
përditësim të shpejtë arriti shifrën historike prej 32
milionë eurosh. Ky sukses jep shenjë për të se mund
të jetë një nga emrat më premtues të futbollit
evropian. Në adresë të tij veçse kanë filluar të vijnë
ofertat nga ligat më prestigjioze.

SHKURT

Milano, 13 qershor - Pas largimit
të Tijani Reijndersit dhe largimit
të mundshëm të Yunus Musah,
AC Milan po mendon për
përforcime në mesfushë. Drejtori
sportiv Igli Tare po angazhohet
për transferimin e Granit Xhakës,

i cili ka përvojë në Premierë Ligë
dhe aktualisht është pjesë e Bayer
Leverkusenit. Shtatë vjet te
Arsenali ndihen në personalitetin
që lojtari zviceran shpreh në
fushë, siç shpjegohet nga “La
Gazzetta dello Sport”. Por duhet

bindur klubi gjerman “Aspirinat”,
që mund të përfitojë nga kontrata
që skadon në vitin 2028, si dhe
nga vlerësimi që shkon rreth
dymbëdhjetë milionë euro.
Milani në listë ka edhe Ardon
Jasharin nga Brugge, i

konsideruar në Zvicër si
pasardhësi i Xhakës, por që mund
të kushtojë rreth 35 milionë euro.
Ndërsa ditët e fundit është folur
edhe për Armando Brojën dhe
Berat Gjimshitin si përforcime të
mundshme të kuqezinjve.

TTaarree  kkëëmmbbëënngguullëë  ppëërr  ttrraannssffeerriimmiinn  ee  XXhhaakkëëss

Veton ZYMBERI, redaktor i sportit

Edon Zhegrova po tërheq
vëmendjen e një tjetër
skuadre nga elita e futbollit
italian. Sipas raportimeve të
“Corriere di Bergamo”,
Atalanta ka shfaqur interes
konkret për sulmuesin e

krahut të Lille, i cili ka
spikatur me paraqitjet e tij në
Ligën 1. 26-vjeçari pati një
sezon të mirë me klubin
francez, pavarësisht një
lëndimi në muskujt aduktorë,
që e ka mbajtur jashtë fushës

që nga 14 dhjetori 2024.
Tashmë ai është rikuperuar
dhe i gatshëm për një kapitull
të ri në karrierë, me disa
klube që janë të interesuara.
Në sezonin që lamë pas
Zhegrova ka zhvilluar 21

paraqitje me Lillen, duke
kontribuar me 8 gola dhe 2
asistime, një bilanc
mbresëlënës për një lojtar të
krahut. Forma dhe potenciali
i tij kanë bërë që klube si
Atalanta ta monitorojnë nga

afër situatën e tij, veçanërisht
duke parë mundësinë e një
transferimi gjatë verës. E
ardhmja e Zhegrovës mund
të marrë kthesë të
rëndësishme në javët në
vijim.

AAttaallaannttaa  iinntteerreessoohheett  ppëërr  ZZhheeggrroovvëënn  

Veton ZYMBERI 

PRISHTINË, 13 QERSHOR -
Skuadra e Ferizajt është
përforcuar me mesfushorin e
Kombëtares së Singaporit,
Harhys Stewart. Ky i fundit
edicionin e fundit ishte pjesë e
Chiangrai United në Tajlandë,
kurse do të jetë pjesë e
ferizajasve në dy vitet e
ardhshme. “Mesfushori i
kombëtares së Singaporit,
Harhys Stewart, është
përforcimi më i ri i skuadrës
sonë. Stewart ka nënshkruar
kontratë dyvjeçare me FC
Ferizaj, duke u bërë pjesë e
planeve tona afatgjata në
mesfushë. Ai vjen nga
Chiangrai United në Tajlandë,
ku tregoi nivel të lartë
profesionalizmi dhe paraqitje
të sigurta gjatë sezonit të
kaluar. Steëart sjell qetësi,
vizion dhe forcë në mesfushë -

cilësi që do t’i japin më shumë
balancë dhe konkurrencë
ekipit tonë. Mirë se erdhe në
Ferizaj, Harhys. Të urojmë
sukses me fanellën
bardhekaltër”, thuhet në
njoftimin e Ferizajt. 
Kjo skuadër një ditë më parë
ka nënshkruar me Gabriel
Groznica, mesfushor kreativ
dhe reprezentues i
grupmoshave të
Përfaqësueses së Kroacisë.
Groznica në Ferizajt vjen nga
skuadra sllovene FC Koper,
ndërsa më herët ishte pjesë e
NK Lokomotiva Zagreb - ekipe
ku ka treguar talentin dhe
profesionalizmin e tij në
nivele të larta. Ferizaj beson se
Groznica me cilësitë e tij
teknike dhe përvojën
ndërkombëtare do të sjellë
vlerë të shtuar në repartin e
mesfushës dhe do ta
ndihmojë skuadrën drejt
objektivave.

Llapi rikthen Shabanin 

KF Llapi ka vazhduar me risi në
këtë afat kalimtar. Kjo skuadër
ka njoftuar se është rikthyer në
shtëpi futbollisti Kushtrim
Shabanit. Shabani ka
nënshkruar kontratë dyvjeçare
me klubin tonë deri në qershor
të vitit 2027. “Pas dy edicioneve
të kaluara tek SC Gjilani, 28-
vjeçari rikthehet në shtëpi, aty
ku u formua si futbollist dhe ku
si lider i ka prirë skuadrës drejt
sukseseve. I njohur për
angazhimin maksimal dhe
lidershipin në fushë, Kushtrimi
rikthehet më i motivuar dhe më
i gatshëm se kurrë për të dhënë
gjithçka për fanellën
bardhekaltër”, thuhet në
njoftimin e Llapit. Me rikthimin
e Shabanit në shtëpi, Llapi
konfirmon ndërtimin e një
skuadre me futbollistë me
karakter, përvojë dhe cilësi që
sezoni i ri të jetë i suksesshëm
dhe objektiva të realizuara.

Ferizaj përforcohet me
Stewartin dhe Groznican 

BBEEOOGGRRAADD,,  1133  QQEERRSSHHOORR --  Federata e
Futbollit të Serbisë ka konfirmuar
se ndeshja ndërmjet Serbisë dhe
Shqipërisë, e vlefshme për
kualifikueset e Kupës së Botës
2026, do të zhvillohet në
stadiumin “Rajko Mitić” në
Beograd më 11 tetor, dhe jo në
Leskovac siç ishte përfolur më

parë. Përmes një njoftimi zyrtar
në rrjetet sociale, Federata serbe
bëri me dije se edhe ndeshja ndaj
Anglisë më 9 shtator do të luhet
në të njëjtin stadium, ndërsa
përballja e fundit ndaj Letonisë,
më 16 nëntor, do të zhvillohet në
stadiumin “Dubočica” në
Leskovac. Në deklaratë thuhet se

pas një analize të plotë – duke
përfshirë aspekte sportive,
organizative dhe të sigurisë – dhe
në konsultim me UEFA-n, u
vendos që ndeshjet më të
rëndësishme të luhen në
impiantin më të madh të vendit.
Sipas Federatës, “Rajko Mitić”
ofron kushtet më të mira për

zhvillimin e përballjeve me
peshë. Kujtojmë se ndeshja e
fundit në mes të Serbisë dhe
Shqipërisë në Beograd, e
zhvilluar më 14 tetor 2014 për
eliminatoret e Euro 2016, u
ndërpre pas incidenteve të
shumta, përfshirë futjen në fushë
të një droni që mbante flamurin

shqiptar me simbole historike
dhe patriotike, si dhe përleshje
mes lojtarëve dhe ndërprerje për
shkak të hedhjes së sendeve nga
tifozët.

NNddeesshhjjaa  SSeerrbbii  --  SShhqqiippëërrii  ddoo  ttëë  lluuhheett  nnëë  BBeeooggrraadd

Thomas Frank, trajner i ri i
Tottenhamit 

Thomas Frank është trajneri i ri i Tottenham
Hotspurit. Spursi ka gjetur marrëveshjen me teknikun
e njohur dhe palët do të bashkëpunojnë deri në vitin
2028. “Jemi të kënaqur të njoftojmë për emërimin e
Thomas Frankut trajner me një kontratë që zgjat deri
në vitin 2028”, ka njoftuar klubi. 51-vjeçari danez ka
drejtuar Brentfordin së fundmi. Ai numëron 317
ndeshje në krye të kësaj skuadre, me ekipin që ka
marrë mesatarisht 1.51 pikë për ndeshje.

Lloris: Nuk e di nëse do të jem ende
në fushë

Los Angeles FC i Hugo Lloris do të jetë skuadra e
fundit që do të marrë pjesë në Kupën e Botës për
Klube, e cila do të mbahet në Shtetet e Bashkuara.
Megjithatë, ish-portieri dhe kapiteni i Francës nuk
donte të ndalej shumë në të ardhmen e tij. “Ku do të
jem pas një viti kur të jetë Kupa e Botës? Të them të
vërtetën, nuk e di nëse do të jem ende në fushë apo
jo. Nuk kam vendosur ende. Ndoshta do të ketë
diskutime me klubin këtë verë, por në fund të fundit
nuk e kam ende përgjigjen. Për momentin ndihem
mirë, por jam realist: Do të mbush 39 vjeç në dhjetor.
Kontrata ime skadon në fund të vitit, por ende ka një
mundësi në tavolinë. Duhet të marrësh në
konsideratë gjithçka, sepse është edhe një zgjedhje
stili jetese. Për momentin po mendoj”, ka thënë Lloris
për “L’Equipe”.

Galatasaray e kërkon Çalhanoglun,
Interi kërkon 40 milionë euro 

Hakan Çalhanoglu mund të largohet nga Interi.
Fantazisti zikaltër, një prej figurave kyçe në sukseset e
fundit të klubit italian, është në qendër të interesimit
nga Arabia Saudite, por edhe nga gjiganti turk,
Galatasaray. Sipas raportimeve të “Sportmediaset”,
kampionët në fuqi të Turqisë janë gati t’i ofrojnë
mesfushorit një kontratë të majme prej 10 milionë
eurosh në sezon. Pas arritjes së marrëveshjes me
Leroy Sane dhe përpjekjeve për të mbajtur Victor
Osimhenin, Galatasaray po përgatit një skuadër
konkurruese për sezonin e ri dhe e sheh Çalhanoglun
si një përforcim strategjik. Nga ana tjetër, Interi është
i gatshëm ta lërë të lirë lojtarin për një shumë prej 40
milionë eurosh. Çalhanoglu, i cili është ndër lojtarët
më të paguar në skuadër dhe ka kontratë deri në
verën e vitit 2027, nuk e ka fshehur kurrë dëshirën për
t’u rikthyer në vendlindje përpara përfundimit të
karrierës. Tani një mundësi konkrete ndodhet mbi
tryezë.

SHKURT 

Sulmuesi brazilian Neymar
Junior mund të rikthehet në
futbollin evropian, pasi tashmë
ka pranuar një ofertë nga
Superliga e Turqisë. Sipas
mediumit “Fanatik”,

Fenerbahçe ka shprehur interes
për të nënshkruar me
sulmuesin e krahut të majtë të
Santosit, Neymar. Klubi turk
thuhet se i ka ofruar 33-vjeçarit
brazilian një kontratë të

strukturuar si një vit me opsion
për një vit tjetër shtesë.
Marrëveshja aktuale e Neymarit
me Santosin skadon në fund të
vitit 2025, por përfshin një
klauzolë që i lejon atij të

bashkohet me një klub
evropian falas këtë verë. Pasi u
largua nga Al-Hilal, Neymar u
rikthye te Santosi si lojtar i lirë
në janar 2025, duke shënuar 3
gola dhe duke dhënë 3 asistime

në 12 ndeshje këtë sezon. Kjo
nuk është hera e parë që ylli
brazilian po lidhet me një
rikthim në Evropë, pasi
Neymari ka oferta edhe nga
klubet e top pesë ligave. 

NNeeyymmaarrii  nnëë  ‘‘rraaddaarriinn’’  ee  FFeenneerrbbaahhççeess  

NEW JERSEY, 13 QERSHOR -
Mëngjesin e së dielës do të marrë
jetë për herë të parë Kupa e Botës
për Klube 2025, aty ku në Miami
do të zhvillohet ndeshja hapëse
mes Inter Miamit dhe Al-Ahly të
Egjiptit, e cila do të nisë në orën
dy të mëngjesit sipas orës tonë
lokale. Nga njëra anë, Inter
Miami vjen me yje si Messi, Luis
Suarez, Busquets dhe Jordi Alba –
një rikthim i “kolonisë” së vjetër
të Barcelonës. Nga ana tjetër, Al-
Ahly, kampionët e shumëfishtë
afrikanë, kërkojnë ta bëjnë
surprizën e parë të turneut, pasi
fituan titullin në Egjipt përpara
Pyramids FC. Turneu do të zgjasë
një muaj dhe për herë të parë do
të përfshijë 32 skuadra nga e
gjithë bota, duke ndjekur
modelin e Kupës së Botës për
Kombëtare. Ja ndarja sipas
kontinenteve: 12 ekipe
evropiane, 6 nga Amerika e

Jugut, 5 nga Amerika Veriore dhe
Qendrore, 4 nga Azia, 4 nga
Afrika dhe 1 nga Oqeania. Ky
është një turne i pasur, me një
investim që prek shifrën prej 1
miliard dollarësh, ku fituesi
mund të përfitojë deri në 125
milionë dollarë. Skuadrat
evropiane konsiderohen
favoritët kryesorë, veçanërisht
Manchester City, Real Madrid,
PSG dhe Bayern Munich. Edhe
Juventusi dhe Interi janë
pjesëmarrës, por nuk shihen si
ndër favoritët për trofeun, me

Interin që vjen pas disfatës së
rëndë pas humbjes në finalen e
Ligës së Kampionëve ndaj PSG-
së dhe me një trajner të ri si
Christian Chivu, ndërsa edhe
Juventusi është një skuadër në
ndërtim e sipër. Ndërkohë për
t’u theksuar është edhe klima e
nxehtë në ShBA dhe gjendja
fizike e ekipeve mund të ndikojë
në ecurinë e tyre. Një provë
gjenerale kjo padyshim edhe
mbi atë se çfarë pritet të ndodhë
një vit më pas, ku ShBA, së
bashku me Meksikën e
Kanadanë, do ta mirëpresin
Kupën e Botës. Në fund, kjo garë
pritet të kthehet në një mini-Ligë
të Kampionëve, me shumë yje
dhe përballje të nivelit të lartë.
Një turne që në të ardhmen
pritet të ketë padyshim një
rëndësi tepër të veçantë, ndërsa
për momentin duhet ta shijojmë
zhvillimin e tij për herë të parë.

32 skuadra në garë për
Kupën e Botës për Klube 

MILANELLO, 13 QERSHOR - Ardhja e
Lewis Hamiltonit ngjalli
entuziazëm të madh te Ferrari
në fillim të vitit 2025 në Formula
1, duke i bërë tifozët të
ëndërrojnë për një rikthim
madhështor, por realiteti
dëshmoi se situata është
ndryshe: Vetëm 3 podiume me
Charles Leclerc dhe fitorja e
britanikut në garën sprint në
Kinë. Pas 9 garave është koha
për të bërë vlerësime edhe në
funksion të vitit 2026, viti i
ndryshimit të rregullores. Bilanci
duket qartësisht i mangët dhe që
nuk lë askënd të qetë. Ai që duket
më i paqëndrueshëm është
drejtori sportiv Frederic Vasseur,
i cili vazhdimisht ka kërkuar
qetësi. Ankesat e vazhdueshme
të Hamiltonit, vështirësitë që has
Leclerc tregojnë se kura duket se
nuk ka pasur ende efektet e saj
dhe dyshimet për vitin e

ardhshëm trembin tifozët. Nëse
një shpengim nuk arrin para
pushimeve verore, Ferrari do të
fillojë të mendojë ekskluzivisht
për vitin 2026. Vasseur mund të
thotë lamtumirë në fund të
sezonit pavarësisht se makina e
re është në fakt “krijimi i tij”. Siç
raportohet nga “Corriere della
Sera”, emri i pasuesit mund të
jetë ai i Antonello Coletta, kreut
të projektit Endurance. Por
lamtumira mund të vijë edhe në
radhët e pilotëve. Ai që
çuditërisht mund të thotë
lamtumirë është Charles

Leclerc, i cili ka kontratë deri në
vitin 2029. Javët e fundit zërat se
ai do të dëshironte t’i bashkohej
Mercedesit janë shtuar për
shkak të dështimit për rinovim
me George Russellin.
Monegasku i ka qëndruar
gjithmonë besnik Ferrarit “për
mirë apo për keq”, por një 2026
zhgënjyes dhe perspektiva për të
mos fituar kurrë një kampionat
botëror në karrierën e tij mund
ta shtyjë atë drejt Mercedesit, ku
Max Verstappeni nuk ka gjasa të
zbresë, ndoshta i vendosur të
qëndrojë deri në vitin 2027 në
Red Bull. Ai që paradoksalisht ka
shanset më të mira për të
qëndruar në Maranello është
Lewis Hamiltoni, i cili,
pavarësisht prej vështirësive në
drejtimin e një makine të
komplikuar, duhet të jetë edhe
në timonin e “kokëkuqes” edhe
në vitin e ardhshëm.

Te Ferrari s’ka më të paprekshëm,
gati revolucioni në rast dështimi
edhe këtë sezon

Shënime shtesë:  

operatorin ekonomik që paraqitet

P R I S H T I N Ë

- Arba Berisha shpall të pavlefshme
dëftesat e kl. 10.11.12. dhe
diplomën e sh.m. mjekësisë “Hysni
Zajmi” Gjakovë.

- Elvis Hoxhaj shpall të pavlefshme
dëftesat e kl. 10.11.12. dhe
diplomën e sh.m. teknike
“Nexhmedin Nixha” Gjakovë.

- Flloza Beqiri shpall të pavlefshme
diplomën sh.m. të mjekësisë “Hysni
Zajmi” Gjakovë.

- Dren Kumnova shpall të pavlef-
shme diplomën sh.m. të mjekësisë
“Hysni Zajmi” Gjakovë.

- Fatmir Kabashi shpall të pavlefshme
diplomën e sh.m. Ekonomike “Kadri
Kusari” Gjakovë.

- “Taboo Bar” SH.P.K. shpall të
pavlefshme certifikatën e biznesit
me nr. Unik Identifikues: 811312735
si dhe certifikatën e TVSH-së, me nr.
330422858.

- “Taboo Bar” SH.P.K. shpall të
pavlefshme certifikatën e TVSH-së,
me nr. 330422858.

- Vedat Gajraku shpall të pavlefshme
dëftesën e sh.m. Prizren “11 Marsi”.

- Antigona Abrashi shpall të
pavlefshme diplomën e gjimnazit
“Hajdar Dushi” Gjakovë.

- Elvana Zherka shpall të pavlefshme
diplomën e shme “Kadri Kusari”
Gjakovë.

- Lëshoj banesën me qira ne lagjen
Bregu i Diellit 2 te banesat e bardha,
afër Shkollës Iliria banesa është dy
dhomshe e mobiluar komplet, për
info lajmërohuni në tel: 044/262-940
dhe 049/ 737-867.

- Lëshoj banesën me qira, e cila
gjendet prapa AAK-së, me kushte të
volitshme dhe po ashtu me çmim të
volitshëm.

- Për informata më të hollësishme
na kontaktoni në numrin
e telefonit: 044-162-783.

- Lëshohet banesa me qira ne qendër të
PrishtinësafërSheshitZahirPajaziti,banesa
ështëdydhomsheemobiluar,lëshohetme
qira prej 1 qershori deri me 1 gusht (dy
muaj), çmimi sipas marrëveshjes. Për infor-
matanëtel.044/171-328.

- Lëshoj banesën e remeqera në qendër
prapateatritKombëtar,mesipërfaqeprej:
60m2.Banesakanjëdhomëgjumi,sallon
dhe kuzhinë. Ka të gjitha pajisjet. Çmimi:
300 €uro. Banesa lëshohet për afate të
gjata dhe të shkurtra. Informata në tel:
049\44-888-801 (viber)

>> SHPALLJE TË VOGLA <<

